
Mid 01-02(min)

Cyfarfod Pwyllgor Rhanbarth y Canolbarth 

Dyddiad: Dydd Gwener 1 Chwefror 2002

Amser: 10.30am

Lleoliad: Y Tabernacl, Amgueddfa Gymreig y Gelfyddyd Fodern, Machynlleth

Yn bresennol:

Delyth Evans, 
Cadeirydd

Llafur Canolbarth a Gorllewin 
Cymru

Cynog Dafis Plaid Cymru Canolbarth a Gorllewin 
Cymru

Glyn Davies Ceidwadwyr Canolbarth a Gorllewin 
Cymru

Mick Bates (Eitem 
1 yn unig)

Democratiaid 
Rhyddfrydol

Sir Drefaldwyn

Nick Bourne Ceidwadwyr Canolbarth a Gorllewin 
Cymru

Kirsty Williams Democratiaid 
Rhyddfrydol

Brycheiniog a Sir Faesyfed

Ysgrifenyddiaeth y Pwyllgor:

Julia Annand Clerc y Pwyllgor

Stephen Thomas Dirprwy Glerc

Ymddiheuriadau: 



Elin Jones Plaid Cymru Ceredigion

Eilyddion: Dim un

Datganiadau o fuddiant : Dim

Rhagymadrodd

Diolchodd y Cadeirydd i Mr a Mrs Lambert am gytuno i groesawu’r cyfarfod i’r Tabernacl.

Adborth o gyfarfodydd blaenorol

●     Dywedodd y Cadeirydd fod y Pwyllgor wedi derbyn llythyr oddi wrth Jane Hutt AC, y 
Gweinidog dros Iechyd a Gwasanaethau Cymdeithasol, ar ôl y cyfarfod ar 2 Tachwedd 
yn Aberporth pryd y trafodwyd y Strategaeth i Bobl Hn, yn diolch i’r pwyllgor am ei 
gyfraniad, ac yn rhoi sicrwydd y byddai ei sylwadau’n cael eu cymryd i ystyriaeth wrth 
ffurfio’r strategaeth.

●     Yn dilyn y cyfarfod ar 7 Rhagfyr yn Aberhonddu, byddai cofnodion a phapurau’r 
drafodaeth ar yr iaith Gymraeg yn cael eu hymgorffori yn adolygiad y Pwyllgor 
Diwylliant. Mae Mrs Lawrence hefyd wedi ysgrifennu at y Cadeirydd yn diolch i’r 
Pwyllgor am gynnwys eitem ar barcio ceir mewn trefi gwledig ar yr agenda.

Eitem 1 ar yr Agenda: Sesiwn drafod ar y diwydiant twristiaeth yn y Canolbarth 

Sefydliad

Partneriaeth y Canolbarth

Cynrychiolwyr:

Edgar Jones, Cadeirydd, Gweithgor Twristiaeth Partneriaeth y Canolbarth

Dee Reynolds, Cyfarwyddwr Strategaeth Ranbarthol, Partneriaeth Twristiaeth Ranbarthol 
Canolbarth Cymru

Gwnaethpwyd y pwyntiau allweddol canlynol yn ystod y cyflwyniad:

●     Roedd amcangyfrif cyfansymiol ar gyfer rhanbarth y Canolbarth am chwe mis cyntaf 
2001 yn dangos gostyngiad cyffredinol o 10% yn yr hyn a wariwyd, sy’n gyfystyr â cholli 



550,000 o ymwelwyr a £17 miliwn mewn refeniw. 
●     Mae busnesau sy’n dibynnu ar dwristiaeth ym Mhowys wedi cyhoeddi colledion o £46m 

mewn trosiant er mis Chwefror 2001. 
●     Roedd effaith clwy’r traed a’r genau yn ymestyn y tu hwnt i’r maes economaidd; mae’r 

effaith gymdeithasol yn nhermau straen, unigrwydd a rhwystredigaeth wedi bod yn 
llethol o amlwg.

●     Ers cadarnhau bod clwy’r Traed a’r Genau yn y Canolbarth mae’r Cynulliad 
Cenedlaethol wedi dyrannu dros £5 miliwn i’r rhanbarth ond nid yw hynny wedi bod yn 
ddigon i ddigolledi busnesau ac unigolion am eu colledion.

●     Un o’r ffactorau oedd yn rhwystro adferiad oedd amgyffrediad y cyhoedd o goelcerthi 
llosgi gwartheg. Roedd y diffyg eglurder yn y rheolau Cymorth Gwladol a gâi eu 
gweithredu mewn perthynas â chronfeydd cymorth Clwy’r Traed a’r Genau hefyd wedi 
achosi cyfyngiadau ac mae wedi cael effaith ar faint o gefnogaeth y mae awdurdodau 
cyhoeddus wedi ei darparu ar ffurf cymorth mewn caledi. 

●     Nododd cyfarfod diweddar o Bartneriaeth y Canolbarth mai’r angen i’r holl asiantaethau 
cyhoeddus integreiddio eu strategaethau a’u rhaglenni yn well oedd yr allwedd i symud 
ymlaen. Er mwyn cynorthwyo’r dull integredig hwn, mae Partneriaeth Twristiaeth 
Ranbarthol Canolbarth Cymru a Phartneriaeth y Canolbarth yn y broses o sefydlu 
Tasglu ar y cyd i wasanaethu’r ddau gorff. 

Nodwyd y pwyntiau canlynol yn ystod y sesiwn holi ac ateb a ddilynodd:

●     Cytunai’r Cadeirydd fod mater Cymorth Gwladol yn un pwysig a bod angen mynd i’r 
afael ag ef ar lefel y Cynulliad.

●     Mewn ymateb i gwestiwn yngln â sut y mae gwybodaeth am y cymorth sydd ar gael yn 
cael ei throsglwyddo i fusnesau, atebodd Edgar Jones fod ffurflen gais am ostyngiad 
treth a chymorth grant Adran 2 yn cael ei hanfon i bob busnes sydd wedi cofrestru ar 
gyfer treth. Roedd yn ymwybodol nad oedd rhai busnesau yn gwneud cais am gymorth 
grant, ond roedd yn fodlon nad oedd y prosesau cyfathrebu ar fai. 

●     Bydd Partneriaeth y Canolbarth ac asiantaethau eraill yn parhau i fonitro effeithiau clwy’r 
Traed a’r Genau ar y diwydiant twristiaeth. 

●     Mewn ymateb i gwestiwn yngln ag amseru ac effaith trawsnewid Twristiaeth Canolbarth 
Cymru o fod yn sefydliad cyhoeddus i un preifat yn ystod y cyfnod hwn o argyfwng, 
cytunai Partneriaeth y Canolbarth ei bod yn anodd rhoi strategaeth dwristiaeth 
ranbarthol ar waith tra bod newid sylweddol yn digwydd. 

Awdurdod Datblygu Cymru

Cynrychiolwyr:

John Williams, Pennaeth Datblygu Rhanbarthol



Sioned Rees, Rheolwr Datblygu Rhanbarthol, Awdurdod Datblygu Cymru, Is-adran Canolbarth 
Cymru

Gwnaethpwyd y pwyntiau canlynol yn ystod y cyflwyniad:

●     Dywedodd Mr Williams fod yna ddiffyg hyder yn y diwydiant twristiaeth. Yn bennaf oll, 
roedd angen datrys materion yn ymwneud â chymorth gwladol. Ni ddylai cymorth 
gwladol gael ei weld fel rhwystr i fuddsoddiad yn y diwydiant twristiaeth.

●     Yng nghyfarfod Partneriaeth y Canolbarth ar 4 Ionawr 2002, dywedodd yr Athro Peter 
Midmore o Brifysgol Aberystwyth mai 520 oedd nifer y swyddi oedd mewn perygl o 
ganlyniad i effeithiau Clwy’r Traed a’r Genau yn y Canolbarth. Er hynny, mae Cyngor Sir 
Powys yn credu bod y ffigwr yn uwch na hynny.

●     Mae argyfwng Clwy'r Traed a'r Genau wedi gwneud i’r sector adwerthu drwy’r 
Canolbarth i gyd gydnabod pa mor bwysig yw twristiaeth a’r arian a werir gan dwristiaid 
i’w busnesau.

●     Mynegwyd pryder y byddai’r digwyddiadau yn ymwneud â Medi’r 11eg 2001 yn yr Unol 
Daleithiau yn arwain at ostyngiad sylweddol yn nifer yr ymwelwyr tramor, i Gymru yn 
ogystal ag i’r DU yn gyfan.

●     Caiff yr adnoddau ychwanegol a roddwyd i Awdurdod Datblygu Cymru dan y Cynllun 
Adfer Gwledig er mwyn Adfywio Cymunedau eu hanelu at y cymunedau gwledig hynny 
yr effeithiwyd fwyaf arnynt gan Glwy’r Traed a’r Genau. Rhoddir blaenoriaeth i gefnogi 
gweithgareddau a fyddai’n cynorthwyo i hyrwyddo adfywiad cymdeithasol ac 
economaidd ac i ddigwyddiadau sy’n denu ymwelwyr newydd i’r Canolbarth ac yn 
cynyddu hyder yn y sector twristiaeth.

Nodwyd y pwyntiau canlynol yn ystod y sesiwn holi ac ateb a ddilynodd:

●     Mewn ymateb i gwestiwn yn gofyn a fyddai cefnogi gwyliau newydd yn peryglu’r sioeau 
a’r gwyliau hynny sy’n bodoli eisoes, dywedodd Awdurdod Datblygu Cymru fod y 
cronfeydd a fyddai ar gael dan y Cynllun Adfer Gwledig wedi eu bwriadu’n benodol ar 
gyfer gwyliau arloesol a chydfarchnata digwyddiadau. Nid oeddynt wedi eu bwriadu i’w 
defnyddio ar gyfer incwm a gollwyd gan sioeau a digwyddiadau a ganslwyd o ganlyniad i 
Glwy’r Traed a’r Genau. Roeddynt yn barod er hynny i drafod yr egwyddor gyda’r 
Cynulliad Cenedlaethol.

●     Mae Awdurdod Datblygu Cymru yn annog cymunedau lleol i greu syniadau newydd ar 
gyfer twristiaeth ddiwylliannol ac mae wedi darparu cefnogaeth i wyliau sy’n bodoli 
eisoes lle bynnag y mae hynny’n bosibl.

●     Mewn ymateb i gwestiwn yngln â’r hyn yr oedd Awdurdod Datblygu Cymru yn ei wneud i 
hyrwyddo cwmnïau bwyd lleol, atebodd cynrychiolwyr yr Awdurdod eu bod yn gweithio’n 
glos gyda’r Adran Bwyd-Amaeth a hefyd yn ymdrechu i ddarganfod atebion ar lefel leol.

●     Awgrymwyd y dylid creu pecynnau twristiaeth oedd yn cyfuno atyniadau lleol a llety, gan 
annog cydweithredu yn hytrach na chystadlu.



Twristiaeth Canolbarth Cymru

Cynrychiolwyr:

Bob Morgan, Cyfarwyddwr Marchnata

Richard Griffiths

Gwnaethpwyd y pwyntiau canlynol yn ystod y cyflwyniad:

●     Mae dyfodol Twristiaeth Canolbarth Cymru yn ansicr oherwydd o fis Ebrill 2002 ymlaen 
bydd y cwmni yn colli ei gyllid craidd gan Fwrdd Croeso Cymru.

●     Mae Bwrdd Croeso Cymru bellach wedi sefydlu corff newydd, y Bartneriaeth Dwristiaeth 
Ranbarthol, a fydd yn gosod llawer o weithgareddau Bwrdd Croeso Cymru ar gytundeb.

●     Dywedodd Richard Griffiths fod gan Dwristiaeth Canolbarth Cymru record gyflenwi 
wych, ond bod y sefydliad a’r diwydiant cyfan fel ei gilydd wedi bod drwy gyfnod o 
ddeunaw mis trawmatig.

●     Mae argyfwng Clwy'r Traed a'r Genau, gyda delweddau cenedlaethol o goelcerthi’n 
llosgi, wedi cael effaith barhaol ar unigolion ac ar adegau mae wedi bod yn anodd i’r 
diwydiant weld sut y gall ymladd yn ôl.

●     Roedd gwerth uchel y bunt yn ffactor arall oedd yn effeithio ar y diwydiant twristiaeth yng 
Nghymru. Mae gwyliau tramor ar hyn o bryd yn rhoi gwerth cymharol dda am yr arian a 
werir. Mae’r diwydiant yn betrus ac ansicr iawn ac mae’n chwilio am sicrwydd gan y 
Cynulliad a’r Bwrdd Croeso. Mae Twristiaeth Canolbarth Cymru hefyd yn chwilio am 
sicrwydd yngln â’i barhad fel sefydliad.

Gwnaethpwyd y pwyntiau canlynol yn ystod y sesiwn holi ac ateb a ddilynodd:

●     Mynegodd sawl aelod ofid yngln â dyfodol Twristiaeth Canolbarth Cymru ac roeddynt o’r 
farn fod angen diogelu’r sefydliad. Mynegwyd pryder arbennig am y posibilrwydd y ceid 
bwlch o dri i chwe mis rhwng gosod cytundebau newydd. Cynigiodd y Cadeirydd ei bod 
hi’n ysgrifennu at Fwrdd Croeso Cymru yn rhoi gwybod i’r Bwrdd am bryderon yr 
aelodau.

Sefydliad

Celtica

Cynrychiolydd:

Peter Jones



Gwnaethpwyd y pwyntiau canlynol yn ystod y cyflwyniad:

●     Gwnaeth Celtica elw yn ystod dau fis cyntaf argyfwng clwy’r Traed a’r Genau ond 
gostyngodd maint yr elw yn fuan ar ôl i’r neges fynd ar led fod cefn gwlad ar gau. Roedd 
tref Machynlleth yn dawel iawn yn ystod y cyfnod hwn ac mae ffigurau ymwelwyr Celtica 
eleni 9% yn is.

●     Teimlai Mr Jones nad oedd unrhyw gorff cenedlaethol cryf yn cynrychioli buddiannau’r 
diwydiant twristiaeth yn ystod yr argyfwng. Credai y dylai Cynghrair Dwristiaeth 
ddichonadwy gael ei sefydlu i gynrychioli buddiannau cyrff megis Celtica, a fyddai’n 
annibynnol ar fuddiannau asiantaethau’r llywodraeth.

●     Pe byddai’r clefyd yn torri allan eto, nid oedd Mr Jones yn argyhoeddedig y câi unrhyw 
beth ei wneud yn wahanol.

●     Dywedodd Mr Jones y byddai’n hoffi gweld Bwrdd Croeso Cymru yn cynnig gwybodaeth 
reoli fwy cynhwysfawr wedi ei darparu ar lefel Partneriaeth Ranbarthol o leiaf. Teimlai 
fod gwybodaeth o’r fath yn hanfodol ar gyfer buddsoddiad cadarn i’r dyfodol i ddatblygu 
diwydiant twristiaeth cystadleuol.

●     Mae gan Celtica rôl bwysig i’w chwarae ym maes addysg. Drwy ymgynghori ag ysgolion 
lleol, mae wedi datblygu pecyn addysg sydd wedi ei gynllunio i gynorthwyo gyda nifer o 
agweddau yn y cwricwlwm. Er hynny, mae’n rhaid i ysgolion sy’n ymweld â Celtica dalu 
am eu hymweliad, yn groes i ymweliadau i Amgueddfeydd ac Orielau Cenedlaethol 
Cymru sydd wedi bod am ddim er mis Ebrill 2001. Roedd Mr Jones yn credu nad yw 
sefyllfa o’r fath yn cynnig man cychwyn cyfartal a gofynnodd i’r Cynulliad ddarparu 
cefnogaeth ariannol i atyniadau fel Celtica.

●     Roedd Mr Jones yn teimlo’n anesmwyth ei fod yn gweithio mewn diwydiant lle mae iaith 
a diwylliant yn cael eu hystyried yn eilradd. Teimlai, mewn termau masnachol pur, mai’r 
iaith Gymraeg oedd un o’r meini prawf mwyaf grymus oedd ar gael i wahaniaethu rhwng 
Cymru a’i chystadleuwyr. Dylai fod yn orfodol i fusnesau sy’n ymwneud â’r diwydiant 
twristiaeth gynnig gwasanaeth dwyieithog.

Nodwyd y pwyntiau canlynol yn ystod y sesiwn holi ac ateb a ddilynodd:

●     Mewn ymateb i gwestiwn yngln â llwyddiant Celtica, dywedodd Mr Jones nad oedd 
Celtica mor llwyddiannus ag y gallai fod, ond bod cynlluniau wedi eu sefydlu i geisio 
cywiro hynny.

●     Teimlai Mr Jones nad ydym fel cenedl yn darparu digon o’r diwylliant traddodiadol i’r 
boblogaeth frodorol, heb sôn am i ymwelwyr. Mae llawer o’r bobl sydd wedi ymweld â 
Celtica wedi gofyn a oes nosweithiau diwylliannol traddodiadol ar gael. Roedd yn bwysig 
rhannu’r diwylliant a’r iaith ac roedd Celtica yn gweithio ar hyn gyda Menter a Busnes.

●     Daeth y Cadeirydd â'r sesiwn i ben drwy ddweud y byddai’r dystiolaeth yn cael ei 
throsglwyddo i’r Gweinidog Datblygu Economaidd ac y byddai hi’n ysgrifennu at Fwrdd 
Croeso Cymru yn mynegi pryder am y pwyntiau a godwyd gan Dwristiaeth Canolbarth 



Cymru.

Eitem 2 ar yr Agenda: Trafodaeth ar y celfyddydau yn y Canolbarth

Sefydliad:

Cyngor Celfyddydau Cymru

Cynrychiolwyr:

Ellen ap Gwyn

Bryn Jones

Gwnaethpwyd y pwyntiau canlynol yn ystod y cyflwyniad:

●     Cafwyd cynnydd o 23% mewn cyllid i’r celfyddydau yn y Canolbarth eleni. Mae 15% o’r 
cynnydd hwnnw wedi mynd i gyrff sydd eisoes yn derbyn cyllid cymorth grant. 

●     Mae cyllid loteri yng Nghanolbarth a Gorllewin Cymru yn uwch nag yn y rhanbarthau 
eraill. Mae’r arian a wariwyd hyd yn hyn yn sefyll ar £24, 247, 690 gyda chyfanswm o 
1077 o ddyfarniadau/grantiau.

●     Mae’r grantiau cyfalaf a ddyfarnwyd yn y rhanbarth yn cynnwys:

●     Canolfan y Celfyddydau Aberystwyth, sydd wedi derbyn rhagor o gyllid ar gyfer staffio.
●     Mae Theatr Mwldan wedi derbyn £1.6 miliwn ar gyfer rhaglen ddatblygu fawr.
●     Mae Theatr Brycheiniog ac Oriel 31 yn y Drenewydd wedi derbyn grantiau ar gyfer 

adnewyddu. 

●     Mae'r grantiau i ddigwyddiadau allweddol megis Gyl Jazz Aberhonddu a’r Sesiwn Fawr 
yn Nolgellau hefyd wedi cael eu cynyddu.

●     Fel rhan o ddatblygu’r strategaeth ddatblygu bum mlynedd ar gyfer y celfyddydau, 
dywedodd Ellen ap Gwyn fod y meysydd canlynol yn cael eu hystyried:

●     Rhwydwaith o swyddogion datblygu’r celfyddydau a fyddai’n cael eu hariannu gan 
Gyngor y Celfyddydau ac yn gweithio ar draws y rhanbarth.

●     Rhagor o gefnogaeth i’r ffurfiau celfyddyd traddodiadol.
●     Cynyddu’r cyfleoedd i bobl ifanc brofi’r celfyddydau pan na fyddant yn yr ysgol.
●     Rhagor o waith ar ddatblygu cynulleidfaoedd.
●     Rhagor o gefnogaeth i fusnesau bach a chanolig eu maint megis busnesau crefft.
●     Fforymau crefft ar lefel sirol.

●     Gorffennodd Ellen ap Gwyn drwy ddweud bod y celfyddydau yn y Canolbarth yn 



dechrau ar gyfnod newydd o fwy o gyllid a mwy o rym i wneud penderfyniadau ar lefel 
ranbarthol.

Gwnaethpwyd y pwyntiau canlynol yn ystod y sesiwn holi ac ateb a ddilynodd:

●     Roedd penodi swyddogion datblygu cymunedol yn flaenoriaeth i Gyngor Celfyddydau 
Cymru a byddai’r broses honno yn dechrau yn fuan.

●     Cytunai Bryn Jones fod symud Gyl Ffilm Cymru o Aberystwyth i Gaerdydd wedi bod yn 
golled enfawr i’r rhanbarth, ond y ceid gweithgaredd sylweddol yn yr ardal o hyd yn y 
maes ffilmiau.

●     Mewn ymateb i gwestiwn yn gofyn a oedd Cyngor y Celfyddydau yn gweithio’n glos 
gyda'r Awdurdod Datblygu ar strategaeth dwristiaeth ddiwylliannol, atebodd Ellen ap 
Gwyn fod partneriaethau’n datblygu ar lefel genedlaethol drwy Gymru’n Creu; gobeithiai 
y byddai’r rheiny’n parhau ar sail ranbarthol.

Sefydliad: 

Y Tabernacl

Cynrychiolydd:

Ruth Lambert

Gwnaethpwyd y pwyntiau canlynol yn ystod y cyflwyniad:

●     Mae’n rhaid mai blaenoriaeth gyntaf sefydliadau diwylliannol yng Nghymru yw iaith a 
diwylliant Cymru, eto i gyd nid yw Ymddiriedolaeth Tabernacl Machynlleth yn derbyn 
unrhyw arian cyhoeddus i addysgu’r cyhoedd yngln ag iaith a diwylliant Cymru. Mae 
angen cyllid ar yr Ymddiriedolaeth ar frys ar gyfer setiau gwrando cyfieithu ar y pryd.

●     Mae poblogaeth frodorol Cymru yn berchen ar storfa o dalent ym meysydd cerddoriaeth 
a barddoniaeth, ond mae angen rhagor o gyllid ar artistiaid o’r fath i ddatblygu. 
Gofynnodd Mrs Lambert ar i’r Cynulliad sianelu cyllid yn uniongyrchol i ymarferwyr yn y 
celfyddydau.

●     Mae Twristiaeth Ddiwylliannol yn bwysig iawn o ran cynnig dewisiadau gwahanol yn lle 
ffurfiau adloniant eraill. Teimlai Mrs Lambert nad oedd Bwrdd Croeso Cymru wedi 
gwneud digon i hyrwyddo twristiaeth ddiwylliannol yng Nghymru.

●     Dylai Orielau Cymru a Gwyliau Cymru dderbyn cyllid swyddogol. Mynegwyd pryder nad 
oedd rhai orielau sy’n cael eu hariannu yn barod i gydweithio ag orielau nad ydynt yn 
cael eu hariannu rhag iddynt golli eu statws breintiedig.

●     Dylid cael dull tecach o ariannu lleoliadau ar gyfer y celfyddydau. Ers y dechrau, mae’r 
Tabernacl wedi dibynnu ar roddion gan unigolion ac ymddiriedolaethau elusennol. Mae 
cyllid ar gyfer Gyl Machynlleth hefyd yn ansicr a dim ond ychydig iawn y mae Cyngor y 



Celfyddydau yn ei gyfrannu at y digwyddiad hwnnw.
●     Dylai fod yn amod o’i ddyfarniad grant bod Opera Cenedlaethol Cymru yn teithio’n 

ehangach drwy Gymru.
●     Gorffennodd Mrs Lambert drwy ofyn i’r Cynulliad gydnabod y cyfraniad pwysig a wneir 

gan Amgueddfa’r Gelfyddyd Fodern, Cymru a Gyl Machynlleth.

Nodwyd y pwyntiau canlynol yn ystod y sesiwn holi ac ateb a ddilynodd:

●     Gwnaeth nifer o aelodau sylwadau ar lwyddiant Amgueddfa’r Gelfyddyd Fodern a’r 
Tabernacl a’r cyfleusterau rhyfeddol a ddarperir ganddynt.

●     Roedd angen i orielau ddarganfod ffyrdd mwy dychmygus o weithio gyda’i gilydd; roedd 
perygl fod arddangosfeydd yn cael eu harddangos gan ormod o orielau yng Nghymru. 
Roedd angen dod â’r gweithgaredd hwn dan adain Orielau Cymru.

●     Marchnata oedd y brif ffordd ymlaen i dwristiaeth ddiwylliannol yng Nghymru. Mae 
Amgueddfa’r Gelfyddyd Fodern yn gartref i ddelweddau o Gymru a allai deithio o 
gwmpas y byd i gyd.

●     Diolchodd y Cadeirydd i’r cyfranwyr am sesiwn ddiddorol.

Eitem 3 ar yr Agenda: Sesiwn Drafod Agored

Nodwyd y pwyntiau canlynol:

●     Tynnodd Sue Gittins o Gymdeithas y Cerddwyr sylw at y cyfraniad enfawr y mae 
cerdded a chrwydro yn ei wneud i’r diwydiant twristiaeth yn y Canolbarth. Mae cerdded 
yn gynaliadwy, yn cyd-fynd yn dda â gofynion rheoli tir ac mae posibiliadau enfawr i’w 
farchnata. Gwnaeth apêl ar i ragor o adnoddau gael eu rhoi i mewn i’r rhwydwaith 
Hawliau Tramwy Cyhoeddus. 

●     Dywedodd Arfon Hughes, o Fenter Iaith Maldwyn, fod gan Machynlleth, gyda 
chyfleusterau megis Celtica, Canolfan Owen Glyndwr a Chanolfan y Dechnoleg Arall y 
potensial i fod yn ganolfan ddiwylliannol ac ieithyddol ar lefel fyd-eang. Roedd angen i 
Bowys gael ei hailddynodi fel "Powis". Yn nhermau’r celfyddydau, roedd angen i ragor o 
sylw gael ei roi i sefydliadau a digwyddiadau megis Cerdd Dant a'r Noson Lawen. 
Roedd angen creu cynulleidfaoedd newydd hefyd i'r diwylliant brodorol.

●     Dywedodd Harry Evans, Cadeirydd Canolfan Owen Glyndwr, y bydd 2004 yn nodi chwe 
chan mlwyddiant sefydlu’r Senedd Gymreig ym Machynlleth. Dywedodd fod cynlluniau 
ar y gweill i adnewyddu’r hen Senedd-dy a’r ganolfan hanesyddol sydd wedi ei lleoli 
yno’n awr. Byddai hon yn broses gostus, ond roedd yn rhan hanfodol o dreftadaeth 
Cymru ac fel y cyfryw roedd yn apelio ar y Cynulliad, Bwrdd Croeso Cymru a Chyngor 
Celfyddydau Cymru am gefnogaeth ariannol. Cymeradwyai’r Tabernacl fel un o’r 
datblygiadau gorau oedd wedi digwydd ym Machynlleth yn ystod y blynyddoedd 
diwethaf.



●     Apeliodd Geraldine Hopkins o Gymdeithas Ddrama Gymunedol Sir Drefaldwyn am i 
ragor o gyllid gael ei roi i mewn i gelfyddyd amatur a gwirfoddol a gobeithiai y byddai’r 
Cynulliad yn annog Cyngor y Celfyddydau i fynd i’r cyfeiriad hwn.

Eitem 4 ar yr Agenda: Cofnodion y cyfarfod a gynhaliwyd ar 7fed Rhagfyr

Cytunwyd ar y rhain heb unrhyw newidiadau.

Cyfarfod nesaf: bydd y cyfarfod nesaf yn cael ei gynnal yn Nhrefyclo ar 8fed Mawrth.

